MINUTI

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 38
It-Tnejn, 24 ta’ Lulju, 2006.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6:39 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Austin Gatt (Ministru għall-Investiment, Industrija u Teknoloġija ta’ l-Informazzjoni); is-Segretarju Parlamentari Tony Abela (sostitut); is-Segretarju Parlamentari l-Onor. Tonio Fenech; l-Onor. Helena Dalli; l-Onor Frederick Azzopardi (sostitut) u l-Onor. Leo Brincat (sostitut).

TALBA

L-Iskrivana qalet it-talba.

Il-President tal-Kumitat talab il-permess tal-Kumitat sabiex photographer tal-gazzetta l-orizzont u tal-gazzetta The Times jkunu jistgħu jieħdu ritratti ta’ l-ewwel parti tal-laqgħa tal-lum it-Tnejn 24 ta’ Lulju 2006.
Il-permess ingħata. 
L-Onor Austin Gatt MP ressaq mozzjoni biex il-cameraman tas-Super 1 Television ma jibqax jiġbed iktar filmati ta’ din il-laqgħa.

Wara li ċ-Chairman irrimarka illi kienet ġiet meħuda deċiżjoni mill-membri tal-kumitat fil-laqgħa ta’ l-14 ta’ Lulju 2006 sabiex cameraman tas-Super I Television ikun jista’ jieħu filmat ta’ l-ewwel parti tal-laqgħat ta’ nhar l-Erbgħa 19 ta’ Lulju, il-Ħamis 20 ta’ Lulju u tat-Tnejn 24 ta’ Lulju 2006; u 

wara li ċ-Chairman esiġa illi dak li qed jiġi iffilmjat kellu jiġ trasmess mingħajr ma jkun edited;
l-Onor Austin Gatt MP irtira l-mozzjoni.
MINUTI

Il-Minuti tal-Laqgħat Nri. 36 u 37 li saru fid-19 ta’ Lulju, 2006 u fl-20 ta’ Lulju, 2006, rispettivament ġew konfermati. 

KORRISPONDENZA

Iċ-Chairman informa lill-Kumitat li kien irċeva din il-korrispondenza:

Affidavit datat 24 ta’ Lulju 2006 mingħand is-Sur Anthony E Guillaumier, Chairman tar-Richmond Foundation dwar għamara li ġiet mgħoddija lilhom mill-VOM;
Ittra datata 21 ta’ Lulju 2006 mingħand is-Sur Charles Mifsud, Direttur Servizzi Korporattivi fil-Ministeru ta’ l-Affarijiet Barranin dwar kjarifika rigward Collective Agreement għal ħaddiema tal-VOM;

Ittra datata 24 ta’ Lulju 2006 mingħand is-Sur John Burlo’, Audit Manager mill-Uffiċċju ta’ l-Awditur Ġenerali bħala kjarifika dwar dak li qal fuq ħlas ta’ kredituri fil-laqgħa preċedenti; u
Ittra datata 24 ta’ Lulju 2006 mingħand is-Sur Alfred A Zarb biex jagħmel korrezzjoni għal dak li qal fil-laqgħa preċedenti dwar xiri ta’ karozzi mil-VOM. 
DISKUSSJONI DWAR L-ENQUIRY AND REPORT TA’ L-AWDITUR ĠENERALI ON THE OPERATIONS OF THE “VOICE OF THE MEDITERRANEAN” RADIO STATION  (Kont.)
Il-Kumitat stieden lis-Sur Joseph G. Galea, Awditur Ġenerali; is-Sur John Burlo’, Audit Manager; is-Sur Simon Ciantar, Principal Auditor; lis-Sur Richard Muscat Ambaxxatur Malti għal l-Irlanda; Ms Cecilia Attard-Pirotta, Segretarju Permanenti fil-Ministeru ta’ l-Affarijiet Barranin u l-Ambaxxatur s-Sur Alfred Zarb; sabiex jieħdu parti fil-Kumitat.
Iċ-Chairman talab biex l-Awditur Ġenerali jinforma u jipprovdi lill-Kumitat b’kopja ta’ l-individual contract agreements tal-ħaddiema tal-VOM.
Is-Sur Richard Muscat ippreżenta lill-Kumitat il-“Contract of Employment“ li kien sar fl-1 ta’ Lulju 2003 bejnu u bejn is-Segretarju Permanenti fil-Ministeru ta’ l-Affarijiet Barranin.  
Fuq suġġeriment taċ-Chairman il-Kumitat qabel li s-Segretarju Permanenti fil-Ministeru ta’ l-Affarijiet Barranin għandha tipprovdi kopja tal-Contract of Works 2000 – 2003.

Is-Sur John Burlo’ ppreżenta lill-Kumitat żewġ Contracts for Service datati 14 ta’ Settembru 2001 u ta’ 1 ta‘ Lulju 2003 li kienu saru bejn The Voice of the Mediterranean u Cyberspace Design (Malta).
L-Onor Austin Gatt talab lill-Awditur Ġenerali biex jipprovdi lill-Kumitat breakdown tal-hospitality expenses.
Fuq suġġeriment taċ-Chairman il-Kumitat qabel li s-Sur Anthony Cassar u l-espert ta’ l-IT imqabbad mill-Awditur għandhom jissejħu biex jagħtu x-xhieda tagħhom f’dan il-kumitat.
L-Onor Leo Brincat ippreżenta kopja ta’ ittra datata 18 ta’ Awissu 2003 mibgħuta mis-Sur Joe Morana, Segretarju Taqsima Manifattura u Servizzi ta’ l-UĦM lis-Sur Richard Muscat. 
Fid-9:06 p.m. iċ-Chairman aġġorna l-Kumitat għal nhar it-Tlieta l-25 ta’ Lulju 2006 bl-istess aġenda.

